
Getal vir avokado's besem vir uitvoer as klas 2

Woordomskrywing
1.
In hierdie standaarde en vereistes, tensy uit die samehang anders blyk, het enige woord of uitdrukking waaraan 'n betekenis in die Wet geheg is, daardie betekenis, en beteken --

"Arthropod"  enige stadium in die lewensiklus van 'n invertebrate lid van die Diereryk, wat bilateraal simmetries is met 'n gesegmenteerde liggaam, met gelede ledemate wat gepaard is, en 'n chitienagtige eksterne skelet;

"avokado's"  die vrugte van die kultivars wat gekweek word van die spesie Persea americana Miller;

"bederf"  'n toestand van verrotting, swamontwikkeling of insekbesmetting wat deels of in die geheel die inwendige gehalte van die vrug nadelig beïnvloed;

"besending" --

(a)
'n hoeveelheid avokado's van dieselfde kultivar, wat aan dieselfde eienaar behoort, en terselfdertyd afgelewer word onder dekking van dieselfde afleweringsbrief, vragbrief of ontvangsbewys, of gelewer deur dieselfde voertuig;  of  

(b)
in die geval van 'n hoeveelheid avokado's wat ingedeel is in verskillende kul​tivars, klasse, paletvragte, tellings of groottekodes, elke hoeveelheid van elk van die verskillende kultivars, klasse, paletvragte, tellings of grootte​kodes;

"besering"  enige wond of prik wat die skil van die avokado deurboor en die vlees blootstel, uitgesonderd wonde of prikke wat volkome vereelt geraak het, of die gevolg is van die verwydering van die stingel by Hass.
"chemiese residu's" van landboumiddels wat ingevolge die Wet op Misstowwe, Vee​voedsel, Landoumiddels en Veemiddels, 1947 (Wet No. 36 van 1947), toelaatbaar is vir die behandeling van peste en siektes wat nie die voorgeskrewe maksimum residuperk oorskry nie;

"'cocktail' avokado's"  avokado's wat nie bestuif is nie en waarvan die massa van die individuele vrug nie 120 gram oorskry nie;

"die Wet"  die Wet op Landbouprodukstandaarde, 1990 (Wet No. 119 van 1990);

"goedgevorm"  dat die vorm van die avokado kenmerkend van die betrokke kultivar is;

"geskik"  om geskik te wees volgens die mening van die Uitvoerende Beampte en het die woord "geskikte" 'n ooreenstemmende betekenis;

"gevaar"  'n biologiese, chemiese of fisiese agens in, of toestand van, voedsel met die potensiaal om 'n nadelige uitwerking op 'n mens se gesondheid te veroorsaak;

"gesond"  vry van insekbeskadiging, insekbesmetting en enige uitwendige of inwendige fisiologiese of ander gebreke wat die gehalte van die avokado's nadelig beïnvloed;

"groottekode" die kode van 'n massa reeks individuele vrugte;
"houer"  die onmiddellike houer waarin avokado's direk verpak word en die buitehouer waarin voorafverpakte eenhede verpak word, uitgesluit voorafverpakte eenhede en skeepshouers waarin paletvragte verskeep word;
"inspekteur"  die Uitvoerende Beampte of 'n beampte onder sy of haar beheer, of 'n Gemagtigde of 'n gekwalifiseerde werknemer van 'n Gemagtigde;

"kneusplek"  enige kneusplek of kneusplekke wat 'n induiking toon of verkleuring direk onder die skil tot gevolg het;

"letsel"  enige uitwendige skilgebrek op die oppervlakte van die avokado wat die voorkoms van die avokado nadelig beïnvloed;
"naspeurbaarheid"  die vermoë om 'n voedselproduk of enige bestanddeel wat tot die voedselproduk toegevoeg of aangewend is, na te speur in alle stadiums van produksie, prosessering, verpakking en verspreiding;
"sagte vrugte" wanneer vrugte in die palm van die hand gehou word en liggies gedruk word met die vinger, daar permanente duike agter gelaat word;
"skoon"  vry van sigbare spuit- en wasreste, vuilheid of vreemde stowwe;

"sonbrand"  'n toestand op die skiloppervlak van 'n avokado wat dit 'n geel, bruin of swart kleur gee en wat veroorsaak word deur oormatige blootstelling aan die son;

"telling"  die aantal avokado's wat in 'n houer verpak is;  

"voedselbesigheidsoperateur" die persoon of persone wat verantwoordelik is vir die versekering dat daar aan die voorgeskrewe vereistes van hierdie standaarde voldoen word in die voedselbesigheid onder sy of haar beheer, en sluit beide die bestuur in van die voedselbesigheid sowel as die persoon met oorkoepelende gesag op die perseel of in die spesifieke aanleg;

"voedselveiligheid" versekering dat 'n voedselproduk nie skade aan die verbruiker sal aanrig wanneer dit volgens die bedoelde gebruik daarvan voorberei en geëet word nie; 
"volwassenheid"  'n stadium in die ontwikkeling van 'n avokado tot so 'n mate dat dit die behoorlike voltooiing van die rypwordingsproses verseker;

"voorafverpakte eenheid"  enige enkel verpakkingseenheid aangebied aan die verbrui​ker wat bestaan uit avokado's en die verpakking waarin die avokado's geplaas is voor die aanbieding daarvan vir verkope;  en

"vreemde stowwe"  enige materiaal wat nie normaalweg in, op of tussen avokado's teen​woordig is nie, uitgesonderd was wat vir die voorkoming van uitdroging vervaardig is.

Bestek
2.
Hierdie standaarde en vereistes het betrekking op avokado's ten opsigte waarvan 'n goedkeuring vir die uitvoer daarvan ingevolge artikel 4 van die Wet verlang word.

Vereistes vir goedkeuring
3.
(1)
'n Goedkeuring in artikel 4 van die Wet bedoel, kan ten opsigte van 'n besending avokado's uitgereik word indien --


(a)
die avokado's in daardie besending aan die gehalte- en voedselveilig​heidstandaarde in items 4 en 8 voorgeskryf, voldoen;


(b)
die avokado's in houers verpak is wat aan die vereistes in item 9 voorgeskryf, voldoen;


(c)
die avokado's aan die verpakkingsvereistes in items 10, 11, 12 en 13 uiteengesit, voldoen;

(d)
die avokado's in daardie besending aan die naspeurbaarheids​vereistes in item 14 voorgeskryf, voldoen'


(e)
die betrokke houers ooreenkomstig die vereistes in items 15 en 16 uiteengesit, gemerk is;


(f)
die monsters vir ondersoek ooreenkomstig die vereistes in items 17, 18 en 19 uiteengesit, onttrek is;



(g)
die monsters ooreenkomstig die metodes in items 20, 21 en 23 uiteen​gesit, ondersoek is;

(h)
die avokado's aan die vereistes ten opsigte van chemiese behan​deling in subitems 8 en 23 voldoen;


(i)
daardie besending ooreenkomstig die bepalings van die Regulasies Betreffende Beheer oor die Uitvoer van Avokado's vir ondersoek aangebied is;  en

(j)
bevestiging verkry is dat aan die Standaarde Betreffende Voed​selhigiëne en Voedselveiligheidsprogramme van Gereguleerde Land​bou​voedselprodukte van Plantaardige Oorsprong Bestem vir Uitvoer voldoen is;


(k)
'n inspekteur na 'n ondersoek ingevolge genoemde regulasies bevind het dat die bepalings van hierdie standaarde en vereistes ten opsigte van die betrokke besending nagekom is.

(2)
Die Uitvoerende Beampte kan afwyk van die standaarde en vereistes vasgestel en goedkeuring uitreik ten opsigte van 'n hoeveelheid van 'n produk wat --

(a)
as 'n proefneming of kragtens sodanige ander spesiale omstan​dighede as wat die Uitvoerende Beampte in die betrokke geval goedkeur;  en
(b)
voldoen aan die vereistes vir sodanige produk wat van krag is in die land waarheen dit vir verkoop uitgevoer staan te word.
GEHALTE- EN VOEDSELVEILIGHEIDSTANDAARDE
Klasse
4.
Daar is drie klasse avokado's, naamlik "Ekstra Klas", "Klas 1" en "Klas 2".
Standaarde vir klasse
5.
(1)
'n Besending avokado's word as Ekstra Klas geklassifiseer indien dit --

(a)
van uitstaande gehalte is;

(b)
in vorm en kleur karakteristiek van die kultivar is;

(c)
van 'n kultivar is soos in Tabel 1 van die Aanhangsel bepaal;

(d)
aan die gehaltestandaarde vir Ekstra Klas in Tabel 2 van die Aan​hangsel uiteengesit, voldoen;  en

(e)
nie die maksimum toelaatbare afwykings volgens getal vir Ekstra Klas in Tabel 3 van die Aanhangsel uiteengesit, oorskry nie.

(2)
'n Besending avokado's word as Klas 1 geklassifiseer indien dit --

(a)
van goeie gehalte is;

(b)
in vorm en kleur karakteristiek van die kultivar is;

(c)
van 'n kultivar is soos in Tabel 1 van die Aanhangsel bepaal;

(d)
aan die gehaltestandaarde vir Klas 1 in Tabel 2 van die Aanhangsel uiteengesit, voldoen;  en

(e)
nie die maksimum toelaatbare afwykings volgens getal vir Klas 1 in Tabel 3 van die Aanhangsel uiteengesit, oorskry nie.


(3)
'n Besending avokado's word as Klas 2 geklassifiseer indien dit --

(a)
van 'n kultivar is soos in Tabel 1 van Aanhangsel 1 bepaal;

(b)
aan die gehaltestandaarde vir Klas 2 in Tabel 1 van Aanhangsel 2 uiteengesit, voldoen;  en

(c)
nie die maksimum toelaatbare afwykings volgens getal vir Klas 2 in Aanhangsel 2 uiteengesit, oorskry nie.


(4)
'n Besending avokado's word as "Ekstra Klas", "Klas 1" en "Klas 2" geklassifiseer indien dit --

(a)
nie plantskadelike organismes van fitosanitêre belang soos bepaal deur die Direktoraat:  Plantgesondheid bevat nie;

(b)
nie enige organismes wat 'n gevaar vir die mens mag inhou, bevat nie;  en

(c)
Arthropod besmetting met inbegrip van organismes wat nie as plantskadelike organismes beskou word nie, uitgesonderd organis​mes wat 'n gevaar vir die mens mag inhou, op 3% van die avokado's of 3 loslopende Arthropods per paletvrag of gedeelte daarvan in die besending bevat nie:  Met dien verstande dat dit nie 'n maksimum van een Arthropod per houer oorskry nie.
Fisiese gevare

6.
Geen besending avokado's wat as "Ekstra Klas", "Klas 1" en "Klas 2"  geklassifiseer is, mag --

(a)
enige vreemde stowwe wat die maksimum perke soos uiteengesit in Tabel 3 van Aanhangsel 1 oorskry;

(b)
enige organismes bevat wat 'n gevaar vir die mens inhou wat die mak​simum perke soos uiteengesit in item 4(4) oorskry nie.

Biologiese en chemiese gevare

7.
Geen besending avokado's wat as "Ekstra klas", "Klas 1" en "Klas 2" geklassifiseer is, sal biologiese of chemiese kontaminante in hoeveelhede, wat die maksimum perke voorskryf in terme van die Wet op Voedingsmiddels, Skoonheidsmiddels en Ontsmet​middels,1972 (Wet No. 54 van 1972) oorskry, bevat nie:  Met dien verstande dat indien die perke van die invoerland laer is as wat ingevolge Wet 54 van 1972 toelaatbaar is, daar aan die invoerland se maksimum perke voldoen moet word.
Chemiese stowwe
8.
(a)
Iemand wat van voorneme is om gedurende 'n bepaalde seisoen avokado's uit te voer moet, voordat die eerste besending gedurende daardie seisoen vir ondersoek aangebied word, die Uitvoerende Beampte binne 24 uur van 'n sertifikaat voorsien, indien versoek, waarin gesertifiseer word --

(i)
watter chemiese middels op die avokado's tydens die spuitpro​gram gebruik is;  en
(ii)
watter chemiese middels as na-oesbehandeling op die avokado's ge​bruik is.
(b)
Behoudens die bepalings van subitems (a), moet die daaropvolgende besendings van slegs die betrokke produsent waarvan die avokado's die maksimum residuperke oorskry het, vir 'n tydperk van hoogstens vier dae van uitvoer weerhou word, sodat bepaal kan word of die avokado's aan die voorgeskrewe residuperke voldoen:  Met dien verstande dat indien twee opeenvolgende besendings van die betrokke produsent weer aan die voorgeskrewe residuperke voldoen, dit nie verder van uitvoer weerhou sal word nie.
HOUERS

Algemeen

9.
(1)
Houers waarin avokado's verpak word, moet --

(a)
geskik, skoon, droog, onbeskadig en, in die geval van kartonhouers, nuut wees;

(b)
nie 'n vreemde smaak of reuk of enige stof wat skadelik vir menslike gesondheid kan wees, aan die avokado's oordra nie;

(c)
vry van enige sigbare tekens van swamgroei wees;

(d)
vry van Arthropod besmetting wees;  en

(e)
sterk en stewig genoeg wees om te verseker dat die oorspronklike vorm behoue sal bly en dit nie sal uitdy, induik, breek of skeur nie, tot die mate waar avokado's beskadig word of 'n risiko bestaan dat avokado's beskadig kan word, tydens normale opberging, hantering of vervoer.

(2)
Houers (kartonne uitgesluit) wat hergebruik word, moet van sodanige materiaal wees dat die houer voor hergebruik skoongemaak en ontsmet kan word.  
VERPAKKINGSVEREISTES

Algemeen
10.
(1)
Slegs avokado's van dieselfde gehalte, grootte en kultivar mag saam in die​selfde houer verpak word.

(2)
Indien elke avokado afsonderlik in geskikte toedraaimateriaal toegedraai word, mag geen gedrukte koerant- of afvalpapier vir hierdie doel gebruik word nie.

(3)
Verpakkingspatrone in 'n houer:
(a)
Alle groottes van die kultivars Hass, Mendez # 1, Gem, Maluma Hass en Lamb Hass mag in 'n enkel laag of meer as een laag gepak word of in 'n gepaste patroon gepak word.
(b)
Alle kultivars wat nie in 3 (a) genoem word nie, moet in 'n enkel laag na 'n geskikte patroon verpak word: Met dien verstande dat grootte kodes 20, 22, 24, 26, 28, 30 en groottekode S van sodanige kultivars in meer as een laag verpak kan word of as dit tuimel verpak word.
(4)
Elke houer moet stewig en vol verpak wees.

(5)
Indien avokado's in voorafverpakte eenhede verpak word, moet sodanige eenhede op 'n geskikte wyse in 'n buitehouer verpak word:  Met dien verstande dat die voorafverpakte eenhede nuut, skoon, droog, onbeskadig en geskik is.
(6)
Avokado's, uitgesonderd "cocktail" avokado's, moet volgens die massa​reekse en groottekodes gegradeer en verpak word soos in Tabel 4 van die Aanhangsel uiteen​gesit.

(7)
In die geval van seevervoer --

(a)
mag avokado's voor verpakking met was behandel word sodat 'n dun lagie was die vrug heeltemal bedek. Gebruik volgens die vervaardiger se spesifikasie;  en

(b)
moet 'n inspekteur avokado's vir uitvoer afkeur indien die tydperk tussen die datum van verpakking en die geskeduleerde datum van vertrek van die betrokke vaartuig, 14 dae oorskry.

Verpakkingsmateriaal

11.
Indien verpakkingsmateriaal binne-in houers gebruik word, moet sodanige ver​pakkingsmateriaal nuut, ongedruk, skoon, droog, reukloos wees, en nie enige skadelike stof of stof wat nadelig vir menslike gebruik is aan die avokado's oordra nie en van sodanige gehalte wees dat dit nie die avokado's inwending of uitwendig beskadig nie.

Stapeling van houers op palette
12.
Indien houers wat avokado's bevat gepalettiseer word, moet --

(a)
die palet skoon, onbeskadig en geskik wees en nie enige skadelike stof of stof wat nadelig vir menslike gesondheid is aan die avokado's oordra nie;

(b)
palette wat uit hout vervaardig is, sonder bas wees;

(c)
die palet vry van enige sigbare tekens van swamgroei wees;

(d)
die palet vry van Arthropod besmetting wees;

(e)
die houers stewig en haaks met mekaar en met die palet gestapel word;

(f)
slegs houers van dieselfde afmetings in dieselfde laag op die palet gestapel word; en

(g)
die houers nie onderstebo op 'n palet gestapel word nie.

Vasgording van paletvragte

13.
(a)
'n Paletvrag houers moet op 'n geskikte wyse gegord word.

(b)
Indien houers sonder deksels gebruik word, mag 'n geskikte bedekking bo-op die paletvrag houers geplaas word, voordat die paletvrag gegord word.

NASPEURBAARHEIDVEREISTES

14.
Produsente, pakhuisbestuurders en uitvoerders moet:

(a)
die naspeurbaarheid kan bewys van avokado's in alle stadiums van pro​duksie, prosessering, verpakking, hantering en verspreiding;


(b)
enige persoon of verskaffer van avokado's kan identifiseer of enige bestand​deel wat toegevoeg of aangewend is tydens die produksie of verwerking van die avokado's;


(c)
stelsels en prosedures in plek hê om enige voedselbesighede te identifiseer waaraan hulle avokado's verskaf was;


(d)
verseker dat voldoende prosedures in plek is om avokado's uit die handel te onttrek waar sodanige avokado's 'n ernstige gesondheids​risiko vir ver​bruikers inhou;


(e)
avokado's wat geïdentifiseer is as voedsel wat 'n ernstige gesondheidsrisiko vir verbruikers inhou, dadelik uit die handel te onttrek;

(f)
die Uitvoerende Beampte dadelik van sodanige onttrekking verwittig;

(g)
indien versoek, die Uitvoerende Beampte dadelik voorsien met enige inligting of dokumentasie of dokumentasie soos gemeld in (a), (b), (c), (d), (e) of (f);  en

(h)
rekord of dokumentasie soos gemeld in (g) asook enige ander relevante inligting moet vir ten minste twee jaar gehou word.
MERKVEREISTES
Algemeen
15.
(1)
Elke houer wat avokado’s bevat, moet duidelik, onuitwisbaar, leesbaar en nie onnet, onderstebo of skeef nie, in blokletters en syfers met die volgende gegewens op enige sigbare kort- of langkant van die deksel of houer, waar deksels nie gebruik word nie, behalwe waar anders aangedui, gedruk, gestempel of met spesiaal ontwerpte etikette gemerk word:  Met dien verstande dat alle gegewens op dieselfde kant gegroepeer moet word:

(a)
In die geval van avokado's en "cocktail" avokado's --

(i)
die uitdrukking "Avocados" of "Cocktail avocados", na gelang van die geval:  Met dien verstande dat indien die inhoud van buite sigbaar is, hierdie uitdrukking nie op die houer aangedui hoef te word nie;

(ii)
die uitdrukking "Extra Class", "Class 1", "Cat 1", "Category 1", "Class I", "Cat I", "Category I", "Class 2", "Cat 2", "Category 2", "Class II", "Cat II" or "Category II".
(iii)
die land van herkoms:  Met dien verstande dat geen afkortings of die uitdrukking "South Africa" alleenstaande gebruik mag word nie (bv. "Product of South Africa", "Produced in South Africa", of enige geskikte uitdrukking);
(iv)
die naam en fisiese of posadres van die produsent, uit​voerder of eienaar van die inhoud van die houer;

(v)
die produsent se kode of die pakhuiskode, wat deur die produsent, uitvoerder of pakhuis, na gelang van die geval, by die Uitvoerende Beampte geregistreer is:  Met dien ver​stande dat --

(aa)
indien 'n produsent meer as een plaas besit of bedryf, sodanige plase afsonderlik geregistreer moet word;  en

(bb)
sodanige kode voorafgegaan moet word deur die uitdrukking "Producer"/"PUC", "Pack​house"/ "PHC", of enige ander geskikte term met 'n oor​een​stem​mende betekenis:  Met dien verstande dat slegs die produsent ("PUC"/"agri") of die pakhuis ("PHC"/"pack") kodes gebruik mag word indien die term "FBO" gebruik word;  en

(vi)
die datum van verpakking minstens 90% van die houer:  Met dien verstande dat indien dit in kodevorm is, sodanige kode vooraf deur die Uitvoerende Beampte goedgekeur moet word. 

(b)
In die geval van avokado's --

(i)
die toepaslike kultivar;

(ii)
die toepaslike massareeks in Tabel 4 van die Aanhangsel uiteengesit;

(iii)
die toepaslike groottekode in Tabel 4 van die Aanhangsel uiteengesit, voorafgegaan deur die uitdrukking "Code"; en/of

(iv)
die toepaslike telling, voorafgegaan deur die uitdrukking "Count", indien dit verskil van die toepaslike groottekode;  en

(v)
die uitdrukking "Jumble Pack" indien die avokado's tuimel​verpak is.


(2)
Behoudens die bepalings van subitem (1), moet elke buitehouer wat voor​afverpakte eenhede bevat met die totale aantal voorafverpakte eenhede gemerk word:  Met dien verstande dat indien die totale aantal voorafverpakte eenhede van buite sigbaar is, dit nie op die buitehouer aangedui hoef te word nie. 


(3)
Indien houers gemerk word deur etikette daarop aan te bring, moet soda​nige etikette skoon en stewig aangeheg wees en mag nie oor ander etikette geplak word nie.

(4)
Indien die land waarheen die avokado's uitgevoer word, vereistes met betrekking tot die merk van houers voorskryf wat verskil van voormelde vereistes, mag die houers wat sodanige avokado's bevat, nieteenstaande die bepalings van hierdie stan​daarde en vereistes, gemerk word op 'n wyse aldus voorgeskryf en deur die Uit​voerende Beampte goedgekeur.

Verbode besonderhede vir valse of misleidende beskrywing vir produkte
16.
Niemand mag enige naam, woord, uitdrukking, verwysing, besonderhede of aandui​ding gebruik nie op enige wyse, hetsy deur homself of in samewerking met enige ander verbale, geskrewe, gedrukte, geïllustreerde, visuele materiaal, in verband met die verkoop van 'n produk op so 'n wyse wat 'n valse of misleidende indruk kan oordra of skep of waarskynlik oordra van die aard, stof, kwaliteit of ander eienskappe, of die klas of graad, herkoms, identiteit of die wyse van die plek van produkte, van daardie produk.
MONSTERNEMINGSPROSEDURES
Verkryging van 'n monster van die besending

17.
Minstens twee persent van die houers in 'n besending word op 'n ewekansige wyse vir ondersoekdoeleindes geneem en 'n inspekteur moet tevrede wees dat die houers aldus geneem verteenwoordigend van die betrokke besending is.

Verkryging van 'n inspeksiemonster

18.
'n Inspeksiemonster moet uit elke houer wat ingevolge item 17 verkry is, geneem word en moet uit die hele inhoud van die houer bestaan, met die uitsondering van tuimelverpakking waar 'n minimum van 50 vrugte 'n monster sal verteenwoordig.
Afwykende monster

19.
Indien 'n inspekteur tydens die neem van die ewekansige monster of tydens die ondersoek merk dat van die houers wat uit enige gedeelte van die paletvrag, trokvrag of besending afkomstig is, avokado's bevat wat ooglopend swakker voorkom of verskil van die inhoud van houers wat die res van die paletvrag, trokvrag of besending verteenwoordig, moet die ondersoekresultaat gebaseer word slegs op die houers afkomstig van die afwykende gedeelte van die paletvrag, trokvrag of besending en verdere monsters benodig vir ondersoek moet uit hierdie afwykende gedeelte geneem word.

ONDERSOEKMETODES

Bepaling van die droë materiaal inhoud

20.
Die droë massa van avokado's sal bepaal word deur óf die mikrogolfmetode of 'n vogmeter te gebruik:
(a)
Neem 10 vrugte uit die houers wat in item 17 verkry is vir inspeksie en ondersoek vrugte wat klein en onvolwasse blyk te wees. (Vrugte moet verkieslik uit verskillende houers geneem).
(b)
(i)
Sny elk van die 10 vrugte in die lengte oop.
(ii)
Verwyder die gedeeltes waarin pitte bly.

(c)
Verwyder die skil van die oorblywende 10 helftes.

(d) 
Verwyder die huid van die pit wat nog steeds aan die binnekant van die vrug vas sit.

(e) 
Rasper ongeveer twee eetlepels van elke vrug deur 'n gewone kombuis​rooster (klein opening van rasper) te gebruik, met die snyoppervlak van die vrugte wat na die rasper se snykant wys, om 'n verteenwoordigende gedeelte (binne en buite) van die avokado te verkry.

(f) 
Plaas die ongeveer 20 eetlepels gerasperde avokado in 'n bak en meng deeglik.

(g) 
In die geval van mikrogolfmetode is die volgende van toepassing:

(i) 
Plaas 'n glas petri bakkie(ongeveer 90 millimeter of 150 millimeter in 
deursnee) op die massameter.


(ii) 
Meet presies 10 gram van die gerasperde avokado en teken die 
massadeel ('nat massa') op.


(iii) 
Sprei die inspeksiemonster eweredig in die skottel uit en plaas in 'n mikrogolfoond (die massa van die monster kan byvoorbeeld elke twee tot drie minute verkry word om 'n massaverlieskurwe te bou). Plaas 'n koppie water (ongeveer 100-200 ml) in die mikrogolfoond om die risiko van verbranding van die monster te verminder. Ver​vang water elke keer as die massa van die inspeksiemonster bepaal word om te verhoed dat die water kook.

(iv)
Wanneer die vogverlies opgehou het (± 12 minute), word die skottel en die inhoud daarvan verwyder en die massa bepaal ('droë massa').

(v)
Droë materiaalinhoud word uitgedruk as 'n persentasie van die nat massa en word soos volg bereken:



Droë massa (g)    x 100



Nat massa(g)

(h)
In die geval van die vogmeter; bepaal die droë massa van die mengsel in item (f) volgens die vervaardiger se instruksies vir die spesifieke vogmeter wat gebruik word

(i) Wanneer drie toetse van dieselfde inspeksiemonster gedoen word, moet die resultate nie meer as 0,5% van mekaar verskil nie.

Bepaling van interne koue- en rypskade
21.
Vir die bepaling van interne koue- en rypskade in avokado's, soos in item 5 van Tabel 2 van die Aanhangsel bedoel, moet minstens twee reguit, plat snitte per vrug wat regdeur die vrug strek gemaak word, naamlik --

(a)
op die kant van die vrug met die ligste kleur, of vrugte met verdagte koue- en rypbeskadiging teen 'n hoek van 45° vanaf die bolvormige deel van die vrug tot by die stingelent; en

(b)
reghoekig tot die lengte-as en onder die bolvormige deel van die vrug.

Bepaling van interne Grys Spikkels

22.
Vir die bepaling van grys spikkeling in avokado's waarna verwys word in item 17 (a) van Tabel 2 van die Aanhangsel:

(a) 
Neem 'n werkmonster van 20 vrugte uit die houers wat in item 18 verkry is vir inspeksiedoeleindes. (Vrugte word verkieslik uit verskillende houers geneem).

(b)
Sny elk van die 20 vrugte in die lengte oop

(c)
Sny 'n deursnit deur een van die vrughelftes reghoekig na die lengte-as 5mm onder die pit.

(d)
Gooi die stuk wat onder die pit af kom, weg.

(e)
Plaas die twee helftes saam.

(f)
Gebruik die eerste helfte as 'n templaat en sny regdeur die tweede helfte van die vrug.

(g) 
Ondersoek die blootgestelde vleis onder die pit vir die teenwoordigheid van grys spikkeling.

(h) 
As grys spikkeling teenwoordig is mag, dit nie erger wees as in foto 1 van Stel 20 van die kleurkaarte uitgebeeld nie.

(i) 
Bereken die aantal avokado's wat aldus aangetref word as gevolg van grys spikkeling as 'n persentasie van die totale aantal avokado's in die werk​monster.
Verifiëring van voldoening aan voorgeskrewe vlakke van biologiese en chemiese kontaminasie

23.
'n Inspekteur sal voldoening aan die vlakke vir biologiese en chemiese kontaminante verifieer deur slegs van sekere besendings monsters te neem en vir ontleding te stuur na voorgeskrewe laboratoriums, volgens 'n risikogebaseerde plan.

Verifiëring van voldoening aan voorgeskrewe vlakke van chemiese behandelings

24.
'n Inspekteur sal voldoen aan die voorgeskrewe vlakke vir landbouchemikalieë verifieer deur slegs van sekere besendings monsters te neem en vir ontleding te stuur na voorgeskrewe laboratoriums, volgens 'n risikogebaseerde plan.

